ЗАЦВЕРДЖАНА

Загад дырэктара — галоўнага рэдактара РВУ «Выдавецкі дом «Звязда» П. Я. Сухарукава

№17 ад 09.04.2018

ПАЛАЖЭННЕ

аб парадку правядзення конкурсу метадычных распрацовак урока пазакласнага чытання па сучаснай беларускай літаратуры "Урокі сучаснасці"

1. Рэдакцыя газеты "Літаратура і мастацтва" РВУ "Выдавецкі дом "Звязда" абвяшчае конкурс на найлепшы ўрок пазакласнага чытання па сучаснай беларускай літаратуры, дзе, як у люстэрку, выяўляюцца асноўныя пытанні, якімі жыве грамадства сёння, да вырашэння якіх далучаецца новае пакаленне.

2. Мэта конкурсу — павелічэнне прафесійнай цікавасці педагогаў да айчыннай літаратуры, выхаванне будучых неабыякавых чытачоў, для якіх кніга павінна стаць спадарожнікам у жыцці.

3. Задачы конкурсу:

* знаёмства чытачоў з сучаснай беларускай літаратурай;

* стымуляванне прафесійнага і мастацкага патэнцыялу настаўнікаў;

* стымуляванне цікавасці педагогаў да айчыннай літаратуры.

4. Заснавальнікам і арганізатарам конкурсу з'яўляецца рэдакцыйна-выдавецкая ўстанова "Выдавецкі дом "Звязда", рэдакцыя газеты "Літаратура і мастацтва" ("ЛіМ").

5. Умовы і парадак правядзення конкурсу.

Да ўдзелу ў конкурсе запрашаюцца аўтары з Беларусі.

На конкурс прадстаўляюцца метадычныя распрацоўкі ўрокаў пазакласнага чытання па сучаснай беларускай літаратуры (творы беларускіх аўтараў, напісаныя пачынаючы з 1990 года). Каб прэзентаваць сваю ідэю, прапануем абазначыць наступныя моманты:

1) назва і тэма занятку;

2) абгрунтаванне актуальнасці тэмы;

3) пералік твораў, па якіх праводзяцца заняткі;

4) арыгінальнасць правядзення ўрока;

5) удзел вучняў у занятках (цікавыя высновы і рэмаркі);

6) вынікі (уласныя ўражанні настаўніка).

Аб'ём тэксту — да 7000 знакаў. У якасці ілюстрацыі да газетнай публікацыі прымаюцца фотаздымкі пісьменнікаў, калажы, фотаздымкі з урокаў і г. д. (па тэме заняткаў).

Кожны ўдзельнік мае права накіраваць толькі адну работу.

Удзел у конкурсе з'яўляецца бясплатным.

Дасылаючы работу на конкурс, аўтар дае згоду на рэдагаванне тэкстаў і бязвыплатнае размяшчэнне іх у газеце "Літаратура і мастацтва".

Конкурс праводзіцца з 18 красавіка 2018 года па 31 снежня 2018 года сярод выкладчыкаў навучальных устаноў, якія забяспечваюць атрыманне агульнай, прафесійна-тэхнічнай і сярэдняй спецыяльнай адукацыі.

Прыём работ для ўдзелу ў конкурсе ажыццяўляецца з 18 красавіка 2018 года па 31 снежня 2018 года ўключна.

Матэрыялы прымаюцца ў электронным выглядзе на адрас:

е-mаіl: lіm_nеw@mаіl.ru.

Удзельнікі павінны паведаміць пра сябе наступную інфармацыю:

1) прозвішча, імя, імя па бацьку;

2) кантактны нумар;

3) месца працы (назва ўстановы адукацыі);

4) месца пражывання;

5) пашпартныя даныя (нумар пашпарта; ідэнтыфікацыйны нумар; кім і калі выдадзены пашпарт).

Чакаем тэксты на адрас lіm_nеw@mаіl.ru з пазнакай "Конкурс для настаўнікаў".

*Арганізатары конкурсу абавязаныя не распаўсюджваць персанальныя даныя ўдзельнікаў.

Расходы, звязаныя з падрыхтоўкай і прадстаўленнем матэрыялаў на конкурс, аплачваюцца яго ўдзельнікамі самастойна.

Работы, атрыманыя пасля 31 снежня 2018 г., на конкурс не прымаюцца.

Атрыманыя на конкурс работы не вяртаюцца і аплаце не падлягаюць.

6. Крытэрыі ацэнкі матэрыялаў:

— арыгінальнасць тэмы;

— выбар аўтара і твора;

— магчымасць інтэрактыву з вучнямі.

Арганізатары маюць права адхіліць ад удзелу работы, якія не адпавядаюць патрабаванням конкурсу ці з'яўляюцца плагіятам.

7. Камісія конкурсу:

Старшыня камісіі: Сухарукаў Павел Якаўлевіч — дырэктар — галоўны рэдактар РВУ "Выдавецкі дом "Звязда";

Члены камісіі:

1) Цімошык Ларыса Іванаўна — намеснік дырэктара — галоўны рэдактар газеты "ЛіМ";

2) Чарнавокая А. М. — спецыяльны карэспандэнт рэдакцыі газеты "ЛіМ";

3) Запартыка Ж. В. — рэдактар аддзела рэдакцыі газеты "ЛіМ";

4) Барадуля Т. В. — рэдактар аддзела рэдакцыі газеты "ЛіМ".

Камісія конкурсу ацэньвае прадстаўленыя работы ўдзельнікаў конкурсу і вызначае пераможцаў.

Пасяджэнне камісіі адбудзецца 10.01.2019. Рашэнне камісіі прымаецца простай большасцю галасоў ад ліку яе членаў, прысутных на пасяджэнні. Пры роўнасці галасоў голас старшыні камісіі з'яўляецца вырашальным.

Вынікі галасавання заносяцца ў пратакол камісіі. Рашэнне камісіі аб выніках конкурсу будзе размешчана на сайце zvіаzdа.bу не пазней за 12.01.2018 г. і ў найбліжэйшым чарговым нумары газеты "Літаратура і мастацтва".

8. Парадак падвядзення вынікаў конкурсу і ўзнагароджванне пераможцаў.

Матэрыялы будуць разглядацца ў рэдакцыі газеты "Літаратура і мастацтва", найлепшыя работы адбіраюцца да друку на старонках газеты "ЛіМ" па меры іх паступлення.

Аўтары трох найлепшых распрацовак атрымаюць грашовыя ўзнагароды:

І месца — прэмія ў памеры 10 базавых велічынь;

ІІ месца — прэмія ў памеры 7 базавых велічынь;

ІІІ месца — прэмія ў памеры 5 базавых велічынь.

Уручэнне ўзнагарод пераможцам адбудзецца ў перыяд з 16.01.2019 па 27.01.2019 у РВУ "Выдавецкі дом "Звязда" па адрасе: г. Мінск, вул. Б. Хмяльніцкага, 10 А (дакладная дата і месца афіцыйнага ўручэння ўзнагарод будзе ўсталяваная камісіяй у залежнасці ад пажаданняў пераможцаў).

9. Усе пытанні, не адлюстраваныя ў дадзеным палажэнні, вырашаюцца арганізатарамі конкурсу зыходзячы з сітуацыі.

10. Арганізатары пакідаюць за сабой права ўносіць змяненні ў парадак правядзення конкурсу, аб чым удзельнікі будуць загадзя апавешчаныя шляхам апублікавання змяненняў і дапаўненняў на старонках газеты "ЛіМ" і на сайце zvіаzdа.bу.

11. Інфармацыя аб правядзенні конкурсу надрукавана ў газеце "Літаратура і мастацтва" 13.04.2018 г.

11. Адказны за правядзенне конкурсу: Цімошык Ларыса Іванаўна — намеснік дырэктара — галоўны рэдактар газеты "ЛіМ", тэл. 8 017 292 20 51.

Р.S. Для тых, хто хоча сачыць за ходам конкурсу па газеце "ЛіМ", нагадваем, што кошт індывідуальнай ільготнай падпіскі для настаўнікаў складае 3,60 рублі на месяц (індэкс 63815). Першыя матэрыялы "Урокаў сучаснасці" мы прапануем ужо ў маі 2018 г.
Дзяліцеся сваімі напрацоўкамі!

